
Күңелдә яши Тукай!

Апрель ае - Бөек Тукай ае,
Сине бүләк иткән изге ай!
Бәйрәмеңдә халык зурлый сине,
Күңелендә яшәтә Тукай!

Еллар арты еллар үтсәләр дә,
Иҗатыңа гашыйк бар халкым.
Кыска булган гомер юлыңда да.
Шигърияткә кабыздың ялкын.

Буыннарга калган мирасыңны,
Бөек халкым укый, ярата.
Ана телен яраттырган өчен,
Олы хөрмәт сиңа карата.

Күпме мәгънә ята шигыреңдә,
Алдан күрә алгансың тормышны,
Шатлан, Тукай, халкың күңелендә,
Хыялларың тормышка ашты.


